
Nr.9532, daté 15.5.2006

PER ADERIMIN E REPUBLIKES SE SHQIPERISE NE “MARREVESHJEN E STRASBURGUT
PER KLASIFIKIMIN NDERKOMBETAR TE PATENTAVE, 1979”

Né mbéshtetje té neneve 78, 83 pika 1 dhe 121 pika 1 té Kushtetutés, me propozimin e Késhillit t&
Ministrave,

KUVENDI
| REPUBLIKES SE SHQIPERISE

VENDOSI:
Neni 1

Republika e Shqgipérisé aderon né “Marréveshjen e Strasburgut pér klasifikimin ndérkombétar té
patentave, 1979”.

Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.4895, daté 2.6.2006 té Presidentit té Republikés sé Shqipérisé,
Alfred Moisiu

MARREVESHJA E STRASBURGUT
MBI KLASIFIKIMIN NDERKOMBETAR TE PATENTAVE
E DATES 24 MARS 1971, AMENDUAR ME 28 SHTATOR 1979

Palét,

duke e konsideruar miratimin universal té njé sistemi uniform té Kklasifikimit t&€ patentave,
certifikatave té shpikésve, certifikatat e modeleve té pérdorimit né interesin e pérgjithshém si kusht pér té
vendosur njé bashképunim mé té ngushté né fushén e pronésisé industriale dhe kontribuar mbi
harmonizimin e legjislacionit kombétar né kété fushé;

duke njohur réndésiné e Konventés Europiane mbi klasifikimin ndérkombétar té patentave pér
shpikjet té 19 dhjetorit 1954, me té cilén Késhilli i Europés krijoi klasifikimin ndérkombétar pér patentat
pér shpikjet;

duke pasur parasysh vlerén universale té kétij klasifikimi dhe réndésiné e tij pér té gjitha shtetet
palé té Konventés sé Parisit pér mbrojtjen e pronésisé industriale;

duke pasur parasysh réndésiné pér vendet né zhvillim té kétij klasifikimi, gé u jep atyre akses mé
té lehté né véllimin gjithnjé né rritje té teknologjisé moderne;

duke pasur parasysh nenin 19 té Konventés sé Parisit pér mbrojtjen e pronésisé industriale té€ 20
marsit 1883, amenduar né Bruksel mé 14 dhjetor 1900, Uashington mé 2 gershor 1911, Hagé mé 16 néntor
1925, Londér mé 2 gershor 1934, né Lisboné mé 31 tetor 1958 dhe né Stokholm mé 14 korrik 1967,

kané réné dakord pér sa mé poshté:

Neni 1
Themelimi i njé unioni special: miratimi i njé klasifikimi ndérkombétar

Vendet pér té cilat kjo Marréveshje zbatohet pérbéjné njé bashkim special dhe miratojné njé
klasifikim té pérbashkét pér patentat pér shpikje, certifikatat e shpikésve, certifikatat e modeleve té
pérdorimit dhe certifikatat e pérdorimit, e njohur si “Klasifikimi Ndérkombétar i Patentave” (mé poshté
referuar si “Klasifikimi”).

Neni 2
Pérkufizimi i Klasifikimit



1.a) Klasifikimi pérmban:

i) tekstin e vendosur né lidhje me dispozitat e Konventés Europiane pér Klasifikimin ndérkombétar
té patentave pér shpikjet mé 19 dhjetor 1954 (mé poshté referuar si “Konventa Europiane”) dhe gé hyri né
fugi dhe u bé publike nga Sekretariati i Pérgjithshém i Késhillit t&¢ Europés mé 1 shtator 1968;

ii) amendamentet gé hyné né fugi né lidhje me nenin 2(2) té Konventés Europiane pérpara hyrjes
né fugi té késaj Marréveshjeje;

iii) amendamentet e béra mé pas né pérputhje me nenin 5 gé hyn né fugi né lidhje me dispozitat e
nenit 6.

b) Udhézuesi dhe shénimet e pérfshira né tekstin e Klasifikimit jané pjesé integrale e tij.

2.a) Teksti i referuar né paragrafin 1(a)(i) éshté né dy kopje autentike, né gjuhét angleze dhe
frénge, té depozituara né kohén kur kjo Marréveshje éshté hapur pér firmosje, njé te Sekretari i
Pérgjithshém i Késhillit t& Europés dhe tjetra te Drejtori i Pérgjithshém i Organizatés Botérore té Pronésisé
Intelektuale (mé poshté respektivisht “Drejtori i Pérgjithshém” dhe “Organizata”) té vendosura nga
Konventa e 14 korrikut 1967.

b) Amendamentet e referuara né paragrafin 1(a) (ii) do té depozitohen né dy kopje autentike, né
gjuhét angleze dhe frénge, njé te Sekretari i Pérgjithshém i Késhillit t&¢ Europés dhe tjetra te Drejtori i
Pérgjithshém.

¢) Amendamentet e referuara né paragrafin 1(a)(iii) do té depozitohen né njé kopje autentike, né
gjuhét angleze dhe frénge, te Drejtori i Pérgjithshém.

Neni 3
Gjuhét e Klasifikimit

1. Klasifikimi do té vendoset né gjuhét angleze dhe frénge, duke gené té dyja tekstet autentike.

2. Tekstet zyrtare té Klasifikimit, né gjermanisht, japonisht, portugalisht, rusisht, spanjisht dhe né
gjuhé té tjera qé Asambleja mund té pércaktojé mbéshtetur né nenin, do té vendosen nga Byroja
Ndérkombétare e Organizatés (Byroja Ndérkombétare) né konsultime me geverité e interesuara ose mbi
bazén e pérkthimit té depozituar nga kéto geveri ose pérmes mjeteve té tjera gé nuk Kkrijojné pasoja
financiare pér buxhetin e Unionit Special ose pér Organizatén.

Neni 4
Pérdorimi i Klasifikimit

1. Klasifikimi do té jeté vetém i karakterit administrativ.

2. Cdo vend i Unionit Special ka té drejté té pérdoré Klasifikimin si sistem kryesor ose sekondar.

3. Autoritetet kompetente té vendeve t& Unionit Special do té pérfshijné né té:

iv) patentat, certifikatat e shpikésve, certifikatat e modeleve dhe ato té€ pérdorimit té léshuara prej
tyre, dhe aplikimet gé kané lidhje me to, té publikuara ose vetém pér inspektimin publik prej tyre, dhe

v) njoftimet qé shfagen né periodikét zyrtaré té publikimit ose t€ hapura pér dokumentet e
referuara né nénparagrafin (i) simbolet komplete té Klasifikimit t€ zbatuara né shpikje dokumentet e sé
cilés i referohet nénparagrafi (i).

4. Kur nénshkruhet kjo Marréveshje ose kur depozitohen instrumentet e saj té ratifikimit ose
hyrjes:

i) secili vend mund té deklarojé se nuk merr pérsipér té pérfshijé simbolet qé kané lidhje me grupe
ose néngrupe té Klasifikimit né aplikime sipas paragrafit (3) gé jané hapur vetém pér inspektim publik dhe
né njoftimet gé kané lidhje me to, dhe

ii) secili vend gé nuk bén ekzaminimin pér risi dhe né té cilin procedurat pér lIéshimin e patentave
ose forma té tjera mbrojtjeje nuk parashikojné hetim té gjendjes aktuale té shpikjes, mund té deklarojné qé
ata nuk marrin pérsipér té pérfshijné simbolet gé kané lidhje me grupe ose néngrupe té Klasifikimit né
aplikime sipas paragrafit (3). Nése kushtet ekzistojné vetém pér disa lloje mbrojtjeje ose disa fusha té
teknologjisé, vendi né fjalé mund ta béjé kété objeksion kur aplikohen kushtet.

5. Simbolet e Klasifikimit, té paraprira nga fjalét “Klasifikimi Ndérkombétar i Patentave” ose
shkurtimi i tyre pér t’u pércaktuar nga Komiteti i Ekpertéve sipas nenit 5, printohet né formé té dukshme,
ose né ményré gé ato té jené lehtésisht té dukshme, né krye té ¢cdo dokumenti sipas paragrafit (3)(i) né té
cilét ato pérfshihen.

6. Nése ¢cdo vend i Unionit Special ia beson léshimin e patentés njé autoriteti intergeveritar, ai



duhet té marré té gjitha masat e nevojshme pér té siguruar gqé ky autoritet té pérdoré Klasifikimin sipas kétij
neni.

Neni 5
Komiteti i Ekspertéve

1. Njé Komitet Ekspertésh do té ngrihet né secilin nga vendet e Unionit Special pér ta pérfagésuar
até.

2.a) Drejtori i Pérgjithshém fton organizatat intergeveritare té specializuara né fushén e patentave,
dhe qé té paktén njé prej vendeve anétare éshté pjesé e késaj Marréveshjeje, té pérfagésohen me vézhgues
né mbledhjet e Komitetit t€ Ekspertéve.

b) Drejtori i Pérgjithshém mund, nése kérkohet nga Komiteti i Ekspertéve, té ftojé pérfagésuesit e
organizatave ndérgeveritare dhe té organizatave ndérkombétare jogeveritare pér té marré pjesé né
diskutimin e ¢éshtjeve gé u interesojné.

3. Komiteti i Ekspertéve:

i) do té amendojé Klasifikimin;

ii) do t’u drejtojé rekomandimet vendeve té€ Unionit Special, me géllim lehtésimin e pérdorimit té
Klasifikimit dhe promovimit té aplikimit té tij uniform;

iii) do té asistoj¢ né promovimin e bashképunimit ndérkombétar né riklasifikimin e
dokumentacionit té pérdorur pér ekzaminimin e shpikjeve, duke konsideruar né ményré té vecanté nevojat e
vendeve né zhvillim;

iv) do té marré té gjitha masat e tjera, té cilat pa pasoja financiare pér buxhetin e Unionit Special té
Organizatés, kontribuojné pér lehtésimin e planifikimit té Klasifikimit nga vendet né zhvillim;

V) do té keté té drejtén pér té vendosur pér krijimin e nénkomiteteve dhe grupeve té punés.

4. Komiteti i Ekspertéve miraton rregullat e procedurés. Kéto do té lejojné pér mundésiné e
pjesémarrjes sé organizatave ndérgeveritare, sipas paragrafit 2 (a), gé mund té kryejné puné té
konsiderueshme né zhvillimin e klasifikimit, né mbledhjet e nénkomiteteve dhe grupeve té punés.

5. Propozimet pér amendimet e Klasifikimit mund té béhen nga autoriteti kompetent i ¢do vendi né
Unionin Special, Byroja Ndérkombétare, ¢cdo organizaté ndérgeveritare e pérfagésuar né Komitetin e
Ekspertéve sipas paragrafit 2(a) dhe ¢do organizaté tjetér e ftuar né ményré speciale nga Komiteti i
Ekspertéve pér té béré propozime. Propozimet i komunikohen Byrosé Ndérkombétare gé duhet t’ua dérgojé
vendeve anétare té Komitetit té Ekspertéve dhe vézhguesve jo mé voné se dy muaj pérpara sesionit té
Komitetit té Ekspertéve ku propozimet duhet té merren né konsideraté.

6.a) Cdo anétar i Komitetit t& Ekspertéve ka njé voté.

b) Vendimet e Komitetit t& Ekspertéve kérkojné shumicén e thjeshté té vendeve gé marrin pjesé
dhe votojné.

¢) Cdo vendim qgé i pérket njé té pestés sé vendeve qé pérfagésohen dhe votojné pér njé modifikim
né strukturén bazé té Klasifikimit ose ka té béjé me njé puné kryesore té riklasifikimit kérkon njé shumicé
té tre té katértave té vendeve qé pérfagésohen dhe votojné.

d) Abstenimet nuk konsiderohen si vota.

Neni 6
Notifikimi, hyrja né fugi dhe publikimi i amendamenteve
dhe vendimeve té tjera

1. Cdo vendim i Komitetit té Ekspertéve né lidhje me miratimin e amendamenteve té Klasifikimit
dhe rekomandimet e Komitetit t& Ekspertéve do t’u béhet autoriteteve kompetente té vendeve té Unionit
Special nga Byroja Ndérkombétare. Amendamentet do té hyjné né fugi gjashté muaj pas datés sé njoftimit.

2. Byroja Ndérkombétare do té fusé né Klasifikim amendamentet gé kané hyré né fugi. Njoftimet
pér amendamentet do té publikohen né botimet periodike té caktuara sipas nenit 7.

Neni 7
Asambleja e Unionit Special

1.a) Unioni Special do té keté njé Asamble gé pérbéhet nga vendet e Unionit Special.
b) Qeverité e secilit vend té Unionit Special do té pérfagésohen nga njé delegat, g¢ mund té



asistohet nga delegaté té alternuar, késhilltaré dhe eksperté.

¢) Cdo organizaté ndérgeveritare sipas nenit 5 (2) (a) mund té pérfagésohet nga njé vézhgues né
mbledhjet e Asamblesé dhe nése Asambleja vendos, né komitetet ose grupet e punés gé mund té vendosen
nga Asambleja.

d) Shpenzimet e secilit delegacion pérballohen nga geveria gé e ka vendosur até.

2.2) Né pérputhje me dispozitén e nenit 5, Asambleja:

i) do té trajtojé té gjitha céshtjet gé kané té béjné me mbajtjen dhe zhvillimin e Unionit Special dhe
zbatimin e késaj Marréveshjeje;

ii) do t’i japé drejtimet Byrosé Ndérkombétare né lidhje me pérgatitjen e konferencave pér
rishikimin e Klasifikimit;

iii) do té rishikojé dhe miratojé raportet dhe aktivitetet e Drejtorit té Pérgjithshém né lidhje me
Unionin Special, dhe do t’i japé atij té gjitha instruksionet né lidhje me c¢éshtjet e Unionit Special,

iv) do té pércaktojé programin dhe do té miratojé buxhetin dyvjecar t& Unionit Special, dhe do té
miratojé bilancin final té tij;

v) do té miratojé rregullat financiare té Unionit Special;

vi) do té vendosé pér tekstet zyrtare té Klasifikimit né gjuhét pérveg anglishtes, fréngjishtes dhe
atyre né listén e nenit 3 (2);

vii) do té vendosé pér komitetet dhe grupet e punés gé i gjykon té pérshtatshme pér té arritur
objektivat e Unionit Special;

viii) do té pércaktojé, sipas paragrafit 1(c), cilat vende joanétare té Unionit Special dhe cilat
organizata ndérgeveritare dhe ndérkombétare jogeveritare do té pranohen si vézhguese né mbledhjet e saj,
dhe né ato té secilit komitet ose grup pune té vendosur prej saj;

iX) do té marré ¢do veprim tjetér té pérshtatshém pér té orientuar mé tej objektivat e Unionit
Special;

x) do té kryejé funksione té tjera gé jané té pérshtatshme né kété Marréveshje.

b) né lidhje me céshtje gé jané me interes edhe unionet e tjera té administruara nga Organizata,
Asambleja do té marré vendimet e saj pasi té keté dégjuar Komitetin Koordinues té Organizatés.

3. a) Cdo vend anétar i Asamblesé do té keté njé voté.

b) Gjysma e vendeve anétare t& Asamblesé do té pérbéjé kuorumin.

c) Né mungesé té kuorumit, Asambleja mund té marré vendime, por, me pérjashtim té vendimeve
gé kané té béjné me procedurat e saj, kéto vendime do té kené efekt nése plotésohen kushtet e vendosura
mé poshté. Byroja Ndérkombétare do t’u komunikojé vendimet vendeve anétare té Asamblesé gé nuk jané
pérfagésuar dhe do t’i ftojé ato té shprehin me shkrim votén e tyre ose abstenimin né njé periudhé
tremujore nga data e komunikimit. Nése pas mbarimit té késaj periudhe numri i vendeve gé kané shprehur
votén e tyre ose abstenimin pérbéjné numrin e vendeve qé munguan pér té pérbéré kuorumin né sesion,
kéto vendime marrin efekt duke siguruar né té njéjtén kohé shumicén e kérkuar.

d) Sipas dispozitave té nenit 11(2), vendimet e Asamblesé do té kérkojné dy té tretat e numrit té
votave.

e) Abstenimet nuk do té konsiderohen vota.

) Njé delegat mund té pérfagésojé dhe votojé né emér vetém té njé vendi.

4.a) Asambleja mblidhet njé heré né ¢do vit té dyté kalendarik né sesion té zakonshém nga Drejtori
i Pérgjithshén dhe, né mungeseé té rrethanave té jashtézakonshme, gjaté sé njéjtés periudhé dhe né té njéjtin
vend té Asamblesé sé Pérgjithshme té Organizatés.

b) Asambleja do t€ mblidhet né sesion té jashtézakonshém nga Drejtori i Pérgjithshém, me
kérkesén e njé té katértés sé vendeve anétare té Asamblesé.

¢) Axhenda e ¢do sesioni do té pércaktohet nga Drejtori i Pérgjithshém.

5. Asambleja do té miratojé rregullat e procedurés.

Neni 8
Byroja Ndérkombétare

1. a) Detyrat administrative gqé kané té béjné me Unionin Special do té paragiten nga Byroja
Ndérkombétare.

b) Né ményré té vecanté, Byroja Ndérkombétare do té pérgatisé mbledhjet dhe do t’i sigurojé
Sekretariatit t¢ Asamblesé, Komitetit té€ Ekspertéve dhe komiteteve té tjera ose grupeve té punés gé mund té
vendosen nga Asambleja ose Komiteti i Ekspertéve.

c) Drejtori i Pérgjithshém do té jeté Shefi Ekzekutiv i Unionit Special, dhe do té pérfagésojé



Unionin Special.

2. Drejtori i Pérgjithshém dhe ¢do anétar i stafit té caktuar nga ai do t€ marré pjesé, pa té drejté
vote, né té gjitha mbledhjet e Asamblesé, Komitetit t& Ekspertéve dhe komiteteve té tjera ose grupeve té
punés gé mund té vendosen nga Asambleja ose Komiteti i Ekspertéve. Drejtori i Pérgjithshém ose njé
anétar i stafit té caktuar prej tij, do té jeté sekretar ex officio i kétyre organeve.

3.a) Byroja Ndérkombétare, né pérputhje me drejtimet e Asamblesg, do té béjé pérgatitjen e
rishikimit t& konferencave.

b) Byroja Ndérkombétare mund té konsultohet me organizatat ndérkombétare ndérgeveritare dhe
jogeveritare pér pérgatitjet pér rishikimin e konferencave.

c) Drejtori i Pérgjithshém dhe personat e caktuar prej tij do té marrin pjesé, pa té drejté vote, né
diskutimet pér rishikimin e konferencave.

4. Byroja Ndérkombétare do té kryejé ¢do detyré tjetér té caktuar asaj.

Neni 9
Financat

1. a) Unioni Special ka njé buxhet.

b) Buxheti i Unionit Special pérfshin té ardhurat dhe shpenzimet e Unionit Special, kontributin né
buxhet té shpenzimeve té pérbashkéta dhe, kur éshté e aplikueshme, shumén qé duhet pér buxhetin e
Konferencés sé Organizatés.

c¢) Shpenzimet gé nuk i atribuohen ekskluzivisht Unionit Special, por gjithashtu njé ose mé shumé
unioneve té administruara nga Organizata, do té konsiderohen si shpenzime té pérbashkéta té unioneve.
Ndarja pér Unionin Special e kétyre shpenzimeve té pérbashkéta do té jeté né raport me interesat gé Unioni
Special ka pér to.

2. Buxheti i Unionit Special do té caktohet duke marré parasysh kérkesat pér koordinimin me
buxhetet e unioneve té tjera t&€ administruara nga Organizata.

3. Buxheti i Unionit Special do té financohet nga burimet e méposhtme:

i) kontributet e vendeve té Unionit Special;

ii) taksat dhe pagesat pér shérbimet gqé béhen nga Byroja Ndérkombétare né lidhje me Unionin
Special;

iii) shitja ose detyrimet pér publikimet e Byrosé Ndérkombétare pér Unionin Special;

iv) dhuratat, donacionet dhe subvencionet;

V) giraté, interesat dhe té ardhura té tjera té ndryshme.

4. a) Pér géllim té caktimit t& kontributit té tij referuar né paragrafin 3 (i), ¢do vend anétar i Unionit
Special do té jeté né té njéjtén klasé té Unionit té Parisit pér Mbrojtjen e Pronésisé Industriale dhe do té
paguajé kontributin e tij vjetor né bazén e té njéjtit numér té njésive té fiksuara né até klasé té atij Unioni.

b) Kontributi vjetor i secilit vend té Unionit Special do té jeté njé sasi né té njéjtin proporcion me
shumén totale t& kontributit né Unionin Special nga té gjitha vendet si numér i njésive té tij né totalin e
njésive té vendeve kontribuese.

¢) Kontributet duhen derdhur né 1 janar té ¢do viti.

d) Njé vend gé ka prapambetje né pagesén e kontributeve té tij nuk mund té ushtrojé té drejtén e
votés né secilin organ té Unionit Special nése sasia e prapambetjeve té tij éshté e barabarté ose e kalon
sasiné e kontributeve té tij pér dy vjet. Megjithaté, ¢cdo organ i Unionit Special mund té lejojé ¢do vend té
vazhdojé té ushtrojé té drejtén e votés né até organ nése, sado gjaté té jeté, ai provon gé mungesa né pagesé
éshté pér shkak té rrethanave té vecanta dhe té pashmangshme.

e) Nése buxheti nuk miratohet pérpara fillimit t& njé periudhe financiare, ai do té jeté né té njéjtin
nivel si buxheti i vitit t&¢ méparshém, si¢ parashikohet né rregullat financiare.

5. Sasia e taksave dhe e pagesave pér shkak té shérbimeve té kryera nga Byroja Ndérkombétare pér
Unionin Special do té caktohet dhe do t’i raportohet Asamblesé nga Drejtori i Pérgjithshém.

6.a2) Unioni Special do té keté njé fond kapital pune gé do té caktohet nga njé pagesé e vetme e
béré nga ¢do vend i Unionit Special. Nése fondi rezulton i pamjaftueshém, Asambleja do té vendoseé rritjen
e tij.

b) Sasia e pagesés fillestare té ¢do vendi né kété fond ose pjesémarrja e tij né rritjen e tij do té jeté
pjesé e kontributit t& kétij vendi pér vitin né té cilin fondi éshté caktuar ose éshté marré vendimi pér rritjen
e tij.

c) Pjesa dhe termat e pagesés do té fiksohen nga Asambleja me propozim té Drejtorit té



Pérgjithshém pas dégjimit té késhillés sé Komitetit Koordinues té Organizatés.

7. a) Né marréveshjet né zyrat gendrore t&¢ mbyllura me vendin né territorin e té cilit Organizata ka
zyré gendrore té saj, do té sigurohet gé, kur fondi i kapitalit té punés éshté i pamjaftueshém, ky vend do ta
japé até paraprakisht. Sasia e kétyre parave dhe kushtet né té cilat ato jepen do té jené subjekt i
marréveshjeve té vecanta, né secilin rast, midis kétij vendi dhe Orgnizatés.

b) Vendi gé referohet né nénparagrafin (a) dhe Organizata secili do té keté té drejtén té denoncojé
detyrimin pér dhénien e shumave paraprake, né formé té shkruar. Denoncimi do té marré efekt tre vjet pas
fundit té vitit né té cilin éshté réné dakord né formé té shkruar.

8. Auditimi i llogarisé do té béhet nga njé ose mé shumé vende té€ Unionit Special ose nga auditoré
té jashtém, si parashikohet né rregullat financiare. Ata caktohen me vullnetin e tyre ose nga Asambleja.

Neni 10
Rishikimi i Marréveshjes

1. Kjo Marréveshje mund té rishikohet heré pas here nga njé konferencé speciale e vendeve té
Unionit Special.

2. Thirrja e ¢do konference pér rishikim do té vendoset nga Asambleja.

3. Nenet 7, 8, 9 dhe 11 mund té amendohen nga njé konferencé rishikimi ose né bazé té
dispozitave té nenit 11.

Neni 11
Amendimi i disa dispozitave té Marréveshjes

1. Propozimet pér amendimin e nenit 7, 8, 9 dhe 11 té késaj Marréveshjeje neni mund té fillohen
nga ¢do vend i Unionit Special ose nga Drejtori i Pérgjithshém. Kéto propozime do t’u komunikohen nga
Drejtori i Pérgjithshém vendeve té Unionit Special té paktén gjashté muaj pérpara marrjes sé tyre né
konsideraté nga Asambleja.

2. Amendamentet e neneve sipas paragrafit (1) do té miratohen nga Asambleja. Miratimi do té
kérkojé tre té katértat e numrit té votave duke siguruar gé ¢do amendament i nenit 7 dhe kétij paragrafi do
té kérkojé katér té pestat e numrit té votave.

3.2) Cdo amendament né nenet e referuara né paragrafin (1) do té hyjé né fugi njé muaj pasi
notifikimi né formé té shkruar té pranimit té tij, kryer né pérputhje me proceset respektive kushtetutese, nga
tre té katértat e vendeve anétare t& Unionit Special né kohén gqé amendamenti éshté miratuar, éshté marré
nga Drejtori i Pérgjithshém.

b) Cdo amendament né nenet e pérmendura éshté detyrues pér té gjitha vendet gé jané anétare té
Unionit Special né kohén gé amendamenti hyn né fuqgi, duke siguruar qé cdo amendament gé rrit detyrimet
financiare té vendeve té Unionit Special do té detyrojé vetém ato vende gé kané njoftuar pranimin e kétij
amendamenti.

c) Cdo amendament i pranuar né pérputhje me dispozitat e nénparagrafit (a) éshté detyrues pér té
gjitha vendet gé béhen anétare té Unionit Special pas datés né té cilén amendamenti ka hyré né fugi né
pérputhje me dispozitat e nénparagrafit (a).

Neni 12
Bérja palé né kété Marréveshje

1. Cdo vend palé i Konventés sé Parisit pér mbrojtjen e pronésisé industriale mund té béhet palé e
késaj Marréveshjeje duke:

i) nénshkruar e depozituar instrumentin e ratifikimit, ose

ii) depozituar instrumentin e aderimit.

2. Instrumentet e ratifikimit ose té aderimit do té depozitohen te Drejtori i Pérgjithshém.

3. Dispozitat e nenit 24 té Aktit té Stokholmit té Konventés sé Parisit pér mbrojtjen e pronésisé
industriale do té aplikohen né kété Marréveshje.

4. Paragrafi (3) do té kuptohet si implikim i njohjes nga njé vend i Unionit Special, té situatés
faktike né territorin e njé vendi tjetér né té cilin kjo Marréveshje éshté aplikuar nga njé vend tjetér sipas
kétij paragrafi.



Neni 13
Hyrja né fuqi e késaj Marréveshjeje

1.a) Kjo Marréveshje do té hyjé né fugi njé vit pas depozitimit té instrumenteve té ratifikimit ose
aderimit nga:

i) dy té tretat e vendeve té Konventés Europiane né datén né té cilén kjo Marréveshje éshté e hapur
pér firmosje, dhe

ii) tri vende t€ Konventés sé Parisit pér Mbrojtjen e Pronésisé Industriale gé nuk kané gené mé
paré pjesé e Konventés Europiane nga té cilét té paktén njé éshté vend ku, sipas statistikave vjetore mé té
fundit, né datén e depozitimit té instrumentit té ratifikimit ose aderimit jané aplikuar mé shumé se 40 000
aplikime pér shpikje ose patenta.

b) Né lidhje me c¢cdo vend pérvec atyre pér té cilat kjo Marréveshje ka hyré né fuqi sipas
nénparagrafit (a), ajo do té hyjé né fugi njé vit pas datés né té cilén ratifikimi ose aderimi pérkatés i
njoftohet Drejtorit t& Pérgjithshém, me pérjashtim té rasteve kur njé daté e mévonshme pércaktohet né
instrumentin e ratifikimit ose aderimit. Né rastin e fundit, kjo Marréveshje do té hyjé né fuqi pér kété vend
né datén e treguar.

¢) Vendet pjesé e Konventés Europiane qé ratifikojné kété Marréveshje ose aderojné né té jané té
detyruara té denoncojné Konventén jo mé voné se data né té cilén kjo Marréveshje hyn né fuqi pér kéto
vende.

2. Ratifikimi ose aderimi do té thoté pranim automatikisht i té gjitha dispozitave pérfitim nga té
gjitha avantazhet e késaj Marréveshjeje.

Neni 14
Kohézgjatja e Marréveshjes

Kjo Marréveshje do té keté té njéjtén kohézgjatje si Konventa e Parisit pér Mbrojtjen e pronésisé
industriale.

Neni 15
Denoncimi

1. Cdo vend i Unionit Special mund té denoncojé kété Marréveshje pérmes njoftimit drejtuar
Drejtorit té Pérgjithshém.

2. Denoncimi do té keté efekt njé vit pas datés né té cilén Drejtori i Pérgjithshém ka marré
njoftimin.

3. E drejta e denoncimit e siguruar nga ky nen nuk do té ushtrohet nga asnjé vend pérpara kalimit
té pesé vjetéve nga data né té cilén éshté béré anétar i Unionit Special.

Neni 16
Nénshkrimi, gjuhét, notifikimi, funksionet e depozitarit

1.a) Kjo Marréveshje do té nénshkruhet né njé origjinal né gjuhét angleze dhe frénge, duke gené té
dyja tekstet autentike.

b) Kjo Marréveshje do té géndrojé e hapur pér nénshkrim né Strasburg deri né 30 shtator 1971.

c) Origjinali i késaj Marréveshjeje, kur nuk éshté mé i hapur pér nénshkrim, do té depozitohet te
Drejtori i Pérgjithshém.

2. Tekstet zyrtare do té vendosen nga Drejtori i Pérgjithshém pas konsultimit me geverité e
interesuara, né gjermanisht, japonisht, portugalisht, rusisht, spanjisht dhe gjuhé té tjera gé mund té vendosé
Asambleja.

3.a) Drejtori i Pérgjithshém i dérgon dy kopje té vértetuara té tekstit t€ nénshkruar té késaj
Marréveshjeje geverive té vendeve gé e kané nénshkruar até dhe sipas kérkesés, geverisé sé ¢cdo vendi
tjetér. Ai i dérgon njé kopje té vértetuar Sekretarit té Pérgjithshém té Késhillit té Europés.



b) Drejtori i Pérgjithshém i dérgon dy kopje tévértetuara t€ cdo amendamenti té késaj
Marréveshjeje geverive té té gjitha vendve té€ Unionit Special dhe, sipas kérkesés, geverisé sé ¢cdo vendi
tjetér. Ai i dérgon njé kopje té vértetuar Sekretarit t& Pérgjithshém té Késhillit té Europés.

c) Drejtori i Pérgjithshém, sipas kérkesés, i dérgon ¢do geverie gé ka nénshkruar kété Marréveshje,
ose gé ka aderuar né t&, njé kopje té Klasifikimit té vértetuar nga ai, né gjuhét anglisht ose fréngjisht.

4. Drejtori i Pérgjithshém do té regjistrojé kété Marréveshje né Sekretariatin e Kombeve té
Bashkuara.

5. Drejtori i Pérgjithshém do té njoftojé geverité e té gjitha vendeve pjesé té Konventés sé Parisit
pér mbrojtjen e pronésisé industriale dhe Sekretariatin e Késhillit t& Europés pér:

i) nénshkrimet;

ii) depozitimet e instrumenteve té ratifikimit ose aderimit;

iii) datén e hyrjes né fuqi té késaj Marréveshjeje;

iv) té drejtat e pérdorimit té Klasifikimit;

V) pranimet e amendamenteve té késaj Marréveshje;

vi) data né té cilat kéto amendamente do té hyjné né fuqi;

vii) denoncimet e marra.

Neni 17
Dispozita kalimtare

1. Gjaté dy vjetéve pas hyrjes né fuqi té késaj Marréveshjeje, vendet pjesé e Konventés Europiane
gé nuk jané ende anétare t€ Unionit Special mund té gézojné, nése déshirojné, té njéjtat té drejta né
Komitetin e Ekspertéve sikur té ishin anétaré t€ Unionit Special.

2. Gjateé tre vjetéve pas kalimit té periudhés sé referuar né paragrafin (1), vendet e referuara né kété
paragraf mund té pérfagésohen me vézhgues né mbledhjet e Komitetit t¢ Ekspertéve dhe, nése Komiteti
vendos, né ¢do nénkomitet ose grup pune té vendosur nga ai. Gjaté sé njéjtés periudhé ata mund té
depozitojné propozime pér amendamente té Klasifikimit, né pérputhje me nenin 5 (5), dhe do té njoftohen
pér vendimet dhe rekomandimet e Komitetit té Ekspertéve, né pérputhje me nenin 6(1).

3. Gjaté 5 vjetéve pas hyrjes né fuqi té késaj Marréveshjeje, vendet pjesé e Konventés Europiane
gé nuk jané ende anétaré t& Unionit Special mund té pérfagésohen me vézhgues né mbledhjet e Komitetit té
Ekspertéve dhe, nése Komiteti vendos, né ¢do nénkomitet ose grup pune té vendosur nga ai.

